
Milli səhnəmizin yeni nəsil auditoriyası
ə a ə

Ötən əsrin 23-cü ilindən başlayaraq 
Bakı dəniz limanında, keçmiş Tağıyev 
toxuculuq kombinatında, sonralar Sət-
tərxan adına zavod adlanan müəssisədə 
və bir sıra digər istehsalat qurumlarında, 
uşaq evlərində pioner təşkilatları fəaliy-
yətə başladı. Dənizçilər klubunun 40 say-
lı pioner dəstəsinin özfəaliyyət dərnəyi 
daha çalışqan görünürdü. Müəyyən fəa-
liyyət dövründən sonra dərnəyə məktəbli  
Ağadadaş Qurbanov rejissor təyin olun-
du. Onlar səhnəciklər, müəyyən pyeslər-
dən parçalar oynayırdılar. Sonralar Xalq 
artisti kimi şöhrətlənən sənətkarın təşəb-
büsü ilə dərnək ilk dəfə tam əsəri tama-
şaya hazırlamağı qərara aldı. 

15 mart 1927-ci ildə dərnəyin üzv-
ləri pioner dəstə rəhbəri Lətif Kərimlinin 
“Fırtına” pyesini tamaşaya qoydular. 
Quruluşçu rejissor və rəssam Ağadadaş 
Qurbanov, musiqi tərtibçisi İslam Soltan-
zadə idi. Əsas rollarda Yusif Əmənli (Pol-
kovnik), Mina Abdullayeva (Lina), Muxtar 
Dadaşov (Sergey), Kərim Həsənov və İs-
mayıl Quluzadə (Malışkin), Məmmədağa 
Dadaşov (Kolya), Cəvahir İsgəndərova 
(Anna), Əlibala İsmixanov (Fedya dayı), 
Əhəd Bağırzadə (Pyotr), Mirəbdül Ba-
bayev (Adyutant), Yusif Dadaşov ( ak) 
oynayıblar. 

İlk tamaşa gündüz saat 10-da olub. 
Proqramın aşağı hissəsində yazılmışdı: 
Tamaşanı idarə edir Məhərrəm Haşı-
mov, suflyor Həsənağa Məcidov. Ünvan: 
Lev Tolstoy küçəsi, 195. 33 saylı mək-
təb (Hazırda burada 1 saylı orta məktəb 
yerləşir). İkinci tamaşa Pirşağı kəndində 
göstərilib. Üçüncü tamaşa isə 1928-ci 
ildə Azərbaycan komsomolunun VIII qu-
rultayının iştirakçıları üçün oynanılıb. 

Qurultay qərar çıxarıb ki, Azərbay-
canın paytaxtında uşaq teatrı yaradılsın. 
1928-ci il oktyabrın 5-də Xalq Maarif Ko-
missarlığının göstərişi ilə Bakı Uşaq Teat-
rının rus bölməsi yaradıldı. Teatrın Azər-
baycan truppasına aktyor seçmək üçün 
1928-ci il noyabr ayının 19-da 33 saylı 
məktəbdə müsabiqə keçirildi. Truppaya 
15 aktyor götürüldü. Onların sırasında 
Məhərrəm Haşımov, Ağadadaş Qurba-
nov, Muxtar Dadaşov, Mina Abdullayeva, 
Cəvahir İsgəndərova, Abdulla Əzimzadə, 
Yusif Dadaşov, Məmmədağa Dadaşov, 
Suğra Babayeva, Zinyət  Əliyeva və 
 Zinyət Abbasova vardı. 

Kollektiv dövlət təsisatına keçəndə 
özünün ilk pərdələrini 30 yanvar 1929-cu 
ildə Mustafa Mərdanovla Rza Təhma-
sib tərəfindən tərcümə olunmuş “Qırmı-
zı qalstuk əleyhinə” tamaşası ilə açdı. 
Tamaşanın rejissoru Qabriel Kornelli, 
rəssamı Pavel Velski, bəstəkarı Moisey 
Vaynşteyn idi. Məşq prosesində pyes 
təbdil olundu və hadisələr Azərbayca-
na köçürüldü. Kollektiv dövlət təsisatına 
keçəndən sonra 1936-cı ilə kimi öz tama-
şalarını Türk İşçi Cocuqlar Teatrosu, Türk 
İşçi Uşaq Teatrosu, Türk İşçi Gənclər Te-
atrosu adları ilə təqdim edirdi. 1936-cı 
il iyun ayının 18-də Xalq Maarif Komis-
sarlığının əmri ilə teatrın adı dəyişdirildi. 
Müəyyən bitkin repertuar qura bilmiş kol-
lektiv Gənc Tamaşaçılar Teatrı adlandı. 
Teatr bir müddət Maksim Qorkinin adını 
daşıdı. Tamaşaya əsasən tərcümə əsər-
ləri hazırlanırdı.

Tədricən teatr öz ətrafında məktəb-
lilərin, yeniyetmələrin zövq və psixologi-
yasının formalaşmasına xidmət göstərən 
milli dramaturqlar dəstəsi toplaya bildi. 
Həmin müəlliflər öz əsərlərini, demək 
olar, kollektivin iştirakı ilə yazırdılar. Otu-
zuncu illərdən başlayaraq bir-birinin ar-
dınca Mirmehdi Seyidzadənin (“Nərgiz”, 
“Qızılquş”, “Ayaz”), Abdulla Şaiqin (“Xa-
say”, “El oğlu”, “Vətən”, “Ana” və “Qa-
raca qız”), Əbil Yusifovun (“Babək” və 
“Od içində”), Əyyub Abbasovun (“Azad”, 
“Cəbhəyə əmr”, “Məlik Məmməd”, “Aqil 
və Sərvinaz”, “Bahar nəğməsi” və “Se-
vinc”), Səttar Axundovun (“Çətin dərə”, 
“Tayqa” və “Dönməz”), Məmmədhüseyn 
Təhmasibin (“Hind nağılı”, “Çiçəkli dağ” 
və “Gülən gözlər”) pyesləri tamaşaya qo-
yuldu. Belə repertuar əlvanlığı tamaşaçı 
marağını artırırdı, həm də aktyorların 
sənətkarlıq keyfiyyətlərinin formalaşma-
sına zəmin yaradırdı.

Gənc Tamaşaçılar Teatrı janr əlvan-
lığına və mövzu-problematika genişli-
yinə nail olmaq məqsədilə illər boyu milli 
klassik dramaturqlarımızın yaradıcılığını 
diqqət mərkəzində saxlayıb. Mirzə Fətəli 
Axundzadənin (“Hacı Qara”, “Molla İb-
rahimxəlil kimyagər”, “Müsyö ordan və 
dərviş Məstəli şah”, “Xırs quldurbasan”), 
Nəcəf bəy Vəzirovun (“Hacı Qəmbər”, 

“Dələduz” və “Ağa Kərim xan Ərdəbili”), 
Əbdürrəhim bəy Haqverdiyevin (“Bəxtsiz 
cavan”, “Pəri cadu”, “Xortdanın cəhən-
nəm məktubları”), Süleyman Sani Axun-
dovun (“Tamahkar”), Cəlil Məmmədqulu-
zadənin (“Danabaş kəndinin məktəbi” və 
“Dəli yığıncağı”), Nəriman Nərimanovun 
(“Şamdan bəy”), Cəfər Cabbarlının (“Ay-
dın”, “Yaşar” və “Oqtay Eloğlu”), Hüseyn 
Cavidin (“Şeyx Sənan”) dram əsərləri 
teatrda ayrı-ayrı üslublu rejissorların qur-
luşlarında, müxtəlif estetikalarda tamaşa-
ya qoyulub. 

Klassik dünya ədiblərindən ingilis Vil-
yam Şekspirin “Romeo və Cülyetta”, “III 
Riçard”, “Otello”, “İki veronalı” və “Səhv-
lər komediyası”, Redyard Kiplinqin “Şel-
kunçik”, Çarlz Dikkensin “Oliver Tvistin 
macəraları”, danimarkalı Hans Xristian 
Andersenin “Çirkin ördək balası” və “Qar 
kraliçası”, alman Fridrix Şillerin “Qaçaq-
lar” və “Məkr və məhəbbət”, fransız an 
Batist Molyerin “Zorən təbib” və “Ska-
penin kələkləri”, Viktor Hüqonun “Səfil-
lər” romanı əsasında səhnələşdirilmiş 
“Qavroş”, Şarl Perronun “Çəkməli pişik”, 
Marsel Birkye Marinyenin “Lotoreya”, rus 
Aleksandr Puşkinin “Keşiş və onun key 
nökəri Balda”, Nikolay Qoqolun “Müfət-
tiş” və “Evlənmə”, Anton Çexovun “Albalı 
bağı” və “Qağayı”, Samuil Marşakın “Pişi-
yin evi”, ispan Migel de Servantesin “Don 
Kixot”, amerkan Biçer Stounun (“Tom 
dayının koması”), Ron Hovardın “Qrinç”, 
italyan Karlo Qoldoninin “Mehmanxana 
sahibəsi”, Peppino de Filipponun “Don 
Ra ael – tranbonçu”, Canni Rodarinin 
“Uzuncorab Pippi”, irland Etel Voyniçin 
“Ovod”, Martin Mak Donahın “Lineyin 
trilogiyası”, isveçrəli Fridrix Dürrenmat-
tın “Dəlixanada qətl”, belçikalı Pierre 
Cullifodun “Şirinlər”, ingilis-irland Cona-
tan Sviftin “Qulliver cırtdanlar ölkəsin-
də”, fransız və belçikalı Erik-Emmanuel 
Şmittin “Tanrıya on dörd məktub”, isveçli 
Astrid Lindqrenin “Balaca və damda ya-

şayan Karlson”, “Cipollino”, Lars Nurenin 
“Mən gəldim, qızlar...” (“Müharibə”), türk 
Əziz Nesin “Öldürsənə məni, canikom!..”, 
braziyalı Gilerma Fiqeyredunun “Ezop”, 
yəhudi Şolom Aleyxim və Mark Şaqalın 
“Mavi yuxular”, bolqar Panço Pançevin 
“Dörd əkizin nağılı” əsərləri repertuara 
daxil ediıib. Nobel mükafatı laureatları 
Knut Hamsunun “Viktoriya”, Samuel Bek-
ketin “Sözsüz” dramları repertuarda yer 
alıb. Həmin əsərlərin tamaşaları kollek-
tivin xarakterlər silsiləsini zənginləşdirib.

95 yaşlı teatr özünün yaradıcılıq spe-
sifikasına uyğun olan milli rejissorları-
mızı yetişdirdi. Teatrda Soltan Dadaşov, 
Məhərrəm Haşımov, Həsən Əliyev, Zəfər 
Nemətov, Kərim Həsənov, Şüa Şeyxov, 
Ağəli Dadaşov, Ulduz Rəfili-Əliyeva, Ağa-
kişi Kazımov, Azər Paşa Nemət, Cənnət 
Səlimova kimi səriştəli rejissorlar fəa-
liyyət göstəriblər. Onlar teatrın üslub və 
forma prinsiplərinin estetik səciyyələrini 
zənginləşdirməklə yanaşı, özlərinin fərdi 
rejissor üslublarını da formalaşdırırdılar. 
Müharib Tağıyev, Həsən Əbluc, Möhsün 
Mürsəlov, Vaqif Əsədov, Bəhram Osma-
nov, Nicat Kazımov teatrda müxtəlif üs-
lublarda tamaşalar hazırlayıblar. Onlarm 
quruluşları repertuarı mövzu və janr baxı-
mından zənginləşdirib.

Teatr tərtibat-forma axtarışlarında öz 
estetik prinsip və xüsusiyyəti olan ifadə 
vasitələrini sınaqdan çıxara-çıxara GTT-
yə xas olan səhnəqrafiya ənənəsi yarat-
mışdı. Ələsgər Həsənov, Həsənağa Mus-
tafayev, Fyodor Qusak, Sadıq Şərifzadə, 
Fuad Xəlilov, Fuad Qafarov, Altay Səidov, 
Sənan Qurbanov, Tahir Tahirov, Elçin 
Məmmədov, Lətifə Quluzadə kimi rəs-
samlar psixoloji-romantik, realist-psixolo-
ji, romantik-monumental tamaşa formala-
rında təcrübə toplaya bilmişdilər. 1930-cu 
ilin sonlarından başlayaraq teatr tamaşa-
ların estetik təsir gücünü artırmaq, ifadə 
vasitələrini zənginləşdirmək, emosional 
duyğulara təkan vermək üçün milli bəstə-
karlarımızla yaradıcılıq əlaqəsi qurdu. 
Çağdaş dövrümüzə qədər Tofiq Quliyev, 
Niyazi, Asan Rufatov, Fikrət Əmirov, Ca-
hangir Cahangirov, Şəfiqə Axundova, 
Soltan Hacıbəyov, Rauf Hacıyev, Zakir 
Bağırov, Ağabacı Rzayeva, Ruhəngiz 
Qasımova, Arif Məlikov, Süleyman Ələs-
gərov, Əşrəf Abbasov, Qəmbər Hüseynli, 
Əşrəf Abbasov, Oqtay Zülfüqarov, Ramiz 
Mirişli, Azər Rzayev, Sevda İbrahimova, 
Emin Sabitoğlu, Oqtay Kazımov, Ca-
vanşir Quliyev, Vaqif Gərayzadə, Eldar 
Mansurov, Adil Bəbirov, Aydın Əzimov, 
Sərdar Fərəcov mürəkkəb tamaşalara 
bənzərsiz musiqilər bəstələyiblər.

1950-ci ildən etibarən teatrın yaradı-
cılığında yeni estetik mərhələnin inkişa-
fına təkan verildi. Teatr öz repertuarını 
dörd məqsəd-prinsipdə qururdu: məktə-
bəqədər uşaqlar üçün tamaşalar  azyaşı 
məktəblilər üçün tamaşalar  yuxarı sinif 
şagirdləri üçün tamaşalar  yeniyetmə və 
gənclər üçün tamaşalar. Paralel olaraq 
teatr maraqlı və geniş oxucu rəğbəti qa-
zanmış həm milli, həm də əcnəbi müəl-
liflərin nəsr əsərlərini də səhnələşdirib 
oynayırdı. Bu cəhd kollektivin janr axtarış-
larına meydan açmaqla bərabər, həm də 
teatrın monumental tamaşalar yaratmaq 
istəyinin reallaşması üçün zəmin yaradır-
dı. Bu baxımdan Ağəli Dadaşovun səh-
nələşdirməsində Mir Cəlalın “Bir gəncin 
manifesti”, Əli Vəliyevin “Gülşən”, Mehdi 
Hüseynin “Sirli şəhər” (“Komissar” əsəri 
əsasında), Səməd Vurğunun “Komsomol 
poeması” əsasında İsgəndər Coşqunun 
eyniadlı pyesi, Elçinin “Mahmud və Mər-
yəm”, “Ağ dəvə” romanlarının səhnə va-
riantları xüsusi qeyd olunmalıdır.

Müdafiə Nazirliyinin məlumatı 
Sentyabrın 1-i səhər saatlarından başlayaraq Ermənistan silahlı qüvvələrinin 

Basarkeçər rayonunun Zod yaşayış məntəqəsi istiqamətində yerləşən bölmələri 
Azərbaycan Ordusunun Kəlbəcər istiqamətində yerləşən mövqelərini müxtəlif 
çaplı atıcı silahlar, minaatanlar, artilleriya qurğuları və zərbə PUA-larından 
atəşə tutmaqla bölgədə vəziyyəti gərginləşdirir.

Müdafiə Nazirliyinin mətbuat xidmə-
tindən XQ-yə bildirilib ki, bundan başqa, 
Ermənistan tərəfi Basarkeçər rayonunun 
Zod yaşayış məntəqəsi istiqamətindəki 
mövqelərinə əlavə döyüş texnikası və 
canlı qüvvə cəmləşdirir.

Ermənistan tərəfi növbəti təxribatlar 
üçün zəmin yaratmaq məqsədilə dezin-
formasiya xarakterli məlumatlar yayır və 
beynəlxalq ictimaiyyətdə yanlış fikir for-
malaşdırmağa çalışır.

“Yaranmış gərginliyə və onun fəsad-
larına görə bütün məsuliyyət Ermənista-
nın hərbi-siyasi rəhbərliyinin üzərinə dü-
şür”, - məlumatda vurğulanıb.

* * *
Həmin gün səhər saatlarında Ermə-

nistan silahlı qüvvələrinin Basarkeçər 
rayonunun Zod istiqamətindəki bölmələ-
ri tərəfindən Azərbaycan Ordusunun 
Kəlbəcər rayonu ərazisində yerləşən 
mövqelərinə qarşı zərbə PUA-sı tətbiq 
edilib.

Müdafiə Nazirliyindən XQ-yə bildirilib 
ki, nəticədə daha iki hərbi qulluqçumuz 
yaralanıb.

Xatırladaq ki, Müdafiə Nazirliyinin 
mətbuat xidmətindən XQ-yə verilən məl-
lumatda  Ermənistan silahlı qüvvələri böl-
mələrinin həmin istiqamətində yerləşən 
mövqelərindən açılan atəş nəticəsində 
Azərbaycan Ordusunun hərbi qulluqçusu 
Tağıyev Məhəmməd Ramiz oğlu yara-
lanmışdı.  Ona  dərhal ilkin tibbi yardım 
göstərilib və o, hərbi tibb müəssisəsinə 
təxliyə edilib.

* * *

Azərbaycan Ordusunun bölmələri 
tərəfindən guya Basarkeçər rayonunun 
Zod istiqamətində əlavə canlı qüvvə və 
döyüş texnikasının cəmləşdirilməsi ilə 
bağlı Ermənistan müdafiə nazirliyinin 
yaydığı məlumat tamamilə yalandır.

Bu barədə Müdafiə Nazirliyinin mət-
buat xidmətindən XQ-yə bildirilib.

“Qarşı tərəf bu cür dezinformasiyalar 
yaymaqla öz təxribatlarına haqq qazan-
dırmağa çalışır”, - deyə məlumatda vur-
ğulanıb.

* * *
Azərbaycan Ordusunun bölmələri 

tərəfindən guya Zod istiqamətində PUA 
tətbiq edilməsi ilə bağlı Ermənistan mü-
dafiə nazirliyinin yaydığı məlumat tama-
milə yalandır və dezinformasiya məqsə-
di daşıyır. Müdafiə Nazirliyi Ermənistan 
tərəfinin yaydığı bu məlumatı qəti şəkildə 
təkzib edir.

XQ xəbər verir ki, bu barədə qurumun 
açıqlamasında bildirilib.

* * *
Azərbaycan Ordusunun bölmələrinin 

guya erməni mülki əhaliyə təhlükə yarat-
ması barədə Ermənistan tərəfinin yaydığı 
məlumatın heç bir əsası yoxdur.

XQ xəbər verir ki, bu barədə Müdafiə 
Nazirliyi məlumat yayıb.

“Azərbaycan Ordusunun bölmələri 
Ermənistan silahlı qüvvələrinin bölmələ-
rinin təxribatına qarşı zəruri cavab tədbir-
ləri görür və yalnız legitim hərbi hədəfləri 
atəşə tutur, deyə məlumatda bildirilir. 

XQ

Hərbi qulluqçumuzun yaralanması 
ilə bağlı cinayət işi başlanılıb

Müdafiə Nazirliyinin N saylı hərbi hissəsinin hərbi qulluqçusu Tağıyev Məhəmməd 
Ramiz oğlunun düşmən tərəfdən odlu silahdan açılmış atəş nəticəsində yaralanması ilə 
bağlı Kəlbəcər Hərbi Prokurorluğunda Cinayət Məcəlləsinin 29,120.2.12-ci (milli, irqi, dini 
ədavət və ya düşmənçilik niyyəti ilə qəsdən adam öldürməyə cəhd) maddəsi ilə cinayət işi 
başlanılaraq şahidlər dindirilib, müvafiq ekspertizalar təyin edilib və təxirəsalınmaz zəruri 
istintaq hərəkətləri həyata keçirilib.

XQ

Elçin Əmirbəyov:  
Ermənilər vaxtı uzadırlar

Fransanın “L’Opinion” qəzetində Laçın yolu ətrafındakı vəziyyət barədə 
məqalə dərc olunub. 

Məqalənin müəllifi an-Dominik Mer-
şe Ermənistan rəhbərliyinin danışıqlar 
prosesini süni şəkildə ləngitdiyini və bun-
dan əvvəl üzərinə götürdüyü öhdəlikləri 
yerinə yetirməkdən qəsdən yayındığını 
bildirən Azərbaycan Prezidentinin xüsusi 
tapşırıqlar üzrə nümayəndəsi Elçin Əmir-
bəyovdan sitat gətirir. Belə ki, Elçin Əmir-
bəyovun sözlərinə görə, erməni tərəfinin 
məqsədi “mümkün qədər vaxt qazanmaq 
və mövcud status-kvonu möhkəmləndir-
məkdir”. 

Merşe göstərir ki, erməni separatçı-
ları Azərbaycan hakimiyyəti tərəfindən 
göndərilən humanitar yükü daşıyan avto-
mobil karvanının Qarabağın ermənilərin 
məskunlaşdığı ərazilərinə keçməsinin 
qarşısını almaq üçün bu həftə Ağdamdan 
keçən yolu bağlayıblar. Nəşrdə deyilir ki, 
onlar bu davranışı həmin ərazilər üzərin-
də Azərbaycanın suverenliyini tanımaq 
istəmədikləri ilə izah edirlər. 

Məqalədə qeyd edilir ki, Bakı, öz növ-
bəsində, bu humanitar məsələnin siya-
siləşdirilməsini qəbuledilməz hesab edir 

və erməni əhalisini ərzaq və digər zəruri 
mallarla təmin etmək üçün müxtəlif mar-
şrutlarla bağlı hər cür ayrı-seçkiliyi rədd 
edir. Müəllif vurğulayır ki, Azərbaycan 
Ağdam yolu açılandan sonra Laçın yolu-
nun tam açılmasını təmin etməyə hazır 
olduğunu bildirib.

Nəşrdə Azərbaycan Prezidentinin 
xüsusi tapşırıqlar üzrə nümayəndəsinin 
fikrindən bir daha sitat gətirilir. E.Əmir-
bəyovun “Sülh sazişi üzrə danışıqlarda 
konkret irəliləyişin mövcud olmadığı şə-
raitdə hərbi qarşıdurma riski artır” sözləri 
oxucuların diqqətinə çatdırılıb. 

Macarıstan parlamentində TÜRKSOY-un tədbiri 
Macarıstan Milli Məclisində “Türk dünyası rəssamlarının tematik görüşü” 

silsiləsindən mətbuat konfransı keçirilib. Görkəmli macar şairi Şandor Petöfinin 
anadan olmasının 200-cü ildönümünə həsr olunmuş tədbirin təşkilatçıları 
qismində TÜRKSOY təşkilatı və Macarıstanın “Lakitelek” fondu çıxış ediblər.

TÜRKSOY-un Baş katibi Sultan Raev 
“Türk dünyası rəssamlarının tematik gö-
rüşü” silsiləsindən birinci tədbirin məşhur 
şair, Macarıstanın azadlığı və müstəqilliyi 
uğrunda mübarizənin liderlərindən biri ol-
muş Şandor Petöfinin anadan olmasının 
200-cü ildönümünə həsr edilməsindən 
məmnunluğunu ifadə edib. 

Macarıstan Milli Məclisinin vitse-spi-
keri Şandor Lejaka, öz növbəsində, bildi-
rib ki, Türk dünyasının rəssamları avqus-
tun 25-dən bəri Lakitelekdə yerləşən 
rəssamlıq düşərgəsində öz əsərlərini ya-

radırlar. Bu tablolar görkəmli macar şai-
rinin anadan olmasının 200 illiyinə həsr 
edilib.

Parlamentin vitse-spikeri onu da 
qeyd edib ki, sentyabrın 2-də Lakitelekdə 
TÜRKSOY-a üzv olan altı ölkədən gəlmiş 
11 rəssamın Şandor Petöfinin şeirlərinin 
motivləri üzrə yaratdığı tablolardan ibarət 
sərgi açılacaq. Rəsm əsərləri Azərbay-
can, Qazaxıstan, Qırğızıstan, Özbəkis-
tan, Türkiyə və Türkmənistanın tanınmış 
rəssamları tərəfindən təqdim edilib”, 
-deyə o vurğulayıb.

Türk dünyası rəssamları adından 
çıxış edən tanınmış azərbaycanlı fırça 
ustası Sakit Məmmədov bildirib ki, onlar 
Macarıstanda çox mühüm təcrübə qaza-
nıblar. 

Jerom Lamber Fransa mediasında erməni 
yalanlarının təbliğ olunmasını pisləyir

Fransada Azərbaycanın Dostları Assosiasiyasının prezidenti, Fransa 
parlamentinin keçmiş deputatı Jerom Lamber fransız KİV-də Azərbaycana 
qarşı düşmən münasibətinin formalaşdırılması cəhdlərini tənqid edib.

O vurğulayıb ki, Fransada erməni mil-
lətçi lobbisinin təsiri altında Azərbaycana 
qarşı ədavəti qızışdırmaq üçün qayda-
ları pozan siyasi qüvvələrin və seçkili 
vəzifələr tutan nümayəndələrinin olması 
Azərbaycanın Dostları Assosiasiyasında 
təəssüf doğurur. Beləliklə, Fransa me-
diası və seçkili vəzifə tutan bəzi şəxslər 
erməni lobbisindən mütəmadi olaraq ya-
lan təbliğat xəbərləri alırlar. Təəssüf ki, 

müxtəlif təzyiqlər altında bəziləri bu prin-
sipə əməl edirlər.

O diqqətə çatdırıb ki, Fransada açıq 
fəaliyyət göstərən erməni lobbisinin tə-
siri altında olan seçkili vəzifə tutan bəzi 
şəxslər və KİV dünyaya, eləcə də bey-
nəlxalq qanunlara qarşı çıxmaqla, Cənu-
bi Qafqaz bölgəsində Fransanın maraq-
larına zidd addımlar atır.

XQ

Ermənistan Azərbaycanla sərhəddə  
məhv edilən 4 hərbçisinin adını açıqladı

Ermənistan bu gün Azərbaycanla sərhəddə törətdiyi təxribat nəticəsində 
məhv edilən hərbçilərin adlarını açıqlayıb.

XQ Trend İnformasiya Agentliyinə is-
tinadən xəbər verir ki, Ermənistan ordu-
sunun hərbçiləri - Andranik Arşakoviç An-
tonyan, Arsen Aleksandroviç Mkrtiçyan, 
Vaçaqan Saroeviç Vardanyan və Narek 
Karenoviç Poqosyan ölüb.

Daha bir yaralı əsgərin vəziyyəti orta 

ağır qiymətləndirilir.
Qeyd edək ki, Ermənistanın təxriba-

tına cavab olaraq görülən tədbirlər nəti-
cəsində dörd erməni əsgər məhv edilib, 
biri yaralanıb.

